
ТАРИХ ФАНЛАРИ 

 

UO’К:902 

ME’MORIY YODGORLIKLAR MUHOFAZASIDAGI MUASSASA VA TASHKILOTLAR 

FAOLIYATI 

 D.А. Abdullayeva, o’qituvchi, Buxoro davlat universiteti, Buxoro  

 

Аnnotasiya. Mazkur maqola XX asrning 20-80-yillari mobaynida yurtimiz hududidagi 

me’moriy obidalarni muhofaza qilish va ularni ta’mirlash kabi vazifalarda faoliyat yuritgan 

muassasa hamda tashkilotlar tarixiga bag’ishlanadi. Ta’mirlash tashkilotlari vakolat doirasida 

amalga oshirilgan ishlarning tarixiy yodgorliklar taqdiridagi ahamiyati va qiymati asoslanadi. 

Ushbu sohaga doir ma’lumotlar orqali ta’mirot tarixidagi tizimlashuv, erishilgan ijobiyliklar va yo’l 

qo’yilgan kamchiliklar, umuman madaniy yodgorliklarga bo’lgan munosabat kabi masalalar tahlil 

etiladi. 

Kalit so’zlar: me’moriy obida, ta’mirlash, qo’mita, SUARDEL, Tarixi anjuman, Turkkomstaris, 

Sredazkomstaris, Uzkomstaris, Buxkomstaris, restavratsiya, arxeologik xarita, tarixiy topografiya, 

maxsus ilmiy qayta tiklash ustaxonalari, yodgorliklar fotofiksatsiyasi. 

Аннотация. Данная статья посвящена истории учреждений и организаций, 

проводивших активную работу по охране и ремонту памятников архитектуры на 

территории нашей страны в 20-80-е годы ХХ века. Обоснована важность и ценность работ, 

выполняемых в пределах компетенции ремонтных организаций применительно к памятникам 

истории. Анализируются такие вопросы, как систематизация в истории охрани памятников, 

положительные достижения и недостатки, а также отношение к памятникам культуры в 

целом. 

Ключевые слова: памятник архитектуры, реставрация, комитет, ЦУАРДЕЛ, “Тарихи 

анжуман”, Туркомстарис, Средазкомстарис, Узкомстарис, Бухкомстарис, реставрация, 

археологическая карта, историческая топография, специальные научно-реставрационные 

мастерские, фотофиксация памятников. 

 Abctract. This article is devoted to the history of institutions and organizations that carried 

out active work on the protection and repair of architectural monuments on the territory of our 

country in the 20-80s of the twentieth century. The importance and value of the work performed within 

the competence of repair organizations in relation to historical monuments is substantiated. It 

analyzes such issues as systematization in the history of the protection of monuments, positive 

achievements and shortcomings, as well as attitudes towards cultural monuments in general. 

Key words: architectural monument, restoration, committee, TSUARDEL, “Tarihi anzhuman”, 

Turkomstaris, Sredazkomstaris, Uzkomstaris, Bukhkomstaris, restoration, archaeological map, 

historical topography, special scientific and restoration workshops, photography of monuments. 

 

Asrlar davomida saqlab kelingan yodgorliklarimiz va ular bilan bog’liq millatimiz tarixi 

ahamiyatlidir. Zero, yodgorliklar mavjud moddiy tarixning ko’zgusi bo’lib, ularda o’rin egallagan 

tarix xalqimizning nechog’lik qadimiyligi, ma’rifatliligi va bunyodkorligini ko‘rsatib berishi bilan 

ham qadrlidir. 

Bu noyob durdonalarni tabiiy va sun’iy omillar ta’siridan saqlash va ta’mirlash ishlari bevosita 

yodgorliklarning badiiy qiymatini saqlab qolib, ularni ommaga tadbiq etish vazifasini ham qamrab 

oladi. Ushbu vazifalarni o’z faoliyatining asosiga aylantirgan tashkilotlar tarixi muhim ma’lumotlarni 

taqdim etadi. Dastlab, Turkiston Markaziy ijroiya qo'mitasi kengashi tomonidan 1920-yil 30-

yanvarda “Turkistondagi barcha fan va madaniyat yodgorliklarini qo’riqlash” ishi bo’yicha markaziy 

organ etib Arxiv ishlari bo’yicha markaziy boshqarma (SUARDEL) belgilanishi haqida dekret 

imzolanadi. Ushbu organ tomonidan D.I.Nechkin rahbarligida sohaga oid yangicha struktura – tizim 

yaratiladi. Aynan shu bosqichni madaniy yodgorliklar bilan bog’liq vaziyatning tub burilishi deb 

baholash mumkin.   


